ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2024 թվականի ապրիլի 22-ի թիվ 2.5 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀԱԷԿ-ԲՄԱՇՁԲ-5/24
«ՀԱԷԿ» ՓԲԸ կարիքների համար «ՀԱԷԿ-ի նոր դիզել-գեներատորային կայանի կառուցման նախագծի մշակում, սարքավորումների մատակարարում, շինմոնտաժում և թողարկում-կարգաբերում» աշխատանքների ձեռքբերման նպատակով կազմակերպված ՀԱԷԿ-ԲՄԱՇՁԲ-5/24 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 2024թ. ապրիլի 18-ին և 19-ին ստացված հարցադրումները և դրանց վերաբերյալ 22.04.2024  տրամադրված պարզաբանումները`

Հարցադրում N 1 
Եթե ընթացակարգին մասնակցում է ոչ ռեզիդենտ կազմակերպություն և գնային առաջարկը ներկայացնում է արտարժույթով (Եվրո, կամ դոլար), ապա հաղթող ճանաչվելու դեպքում շինարարական աշխատանքների նախագծա-նախահաշվային փաստաթղթերը ինչ լեզվով է կազմելու, եթե կազմելու հայերեն լեզվով՝ ՀՀ-ում գործող ներմերին և ստանդարտներին համապատասխան, ապա աշխատանքի կատարման դեպքում կապալառուն ինչ արտարժույթով է ներկայացնելու կատարողական ակտերը և ինչ արտարժույթով է կատարվելու վճարումները Կապալառունին և եթե պետք է կատարողականը ներկայացնի հայերեն ապա ինչպես է կատարվելու վճարման հաշվարկը: 
Պարզաբանում N 1
Նախագծա-նախահաշվային փաստաթղթերը պետք է կազմված լինեն նաև հայերեն լեզվով և համապատասխանեն ՀՀ-ում գործող նորմերին և ստանդարտներին: Նախագծա-նախահաշվային փաստաթղթերում նշված արժույթը կարող է համապատասխանել պայմանագրում նշված արժույթին, սակայն նախագծային փաթեթը ՀՀ օրենքի համապատասխան համալիր փորձաքննություն անցնելու համար պետք է ներառի իր մեջ շինարարական աշխատանքների նախահաշվի վերահաշվարկ՝  ՀՀ դրամային նախահաշիվը: 

Հարցադրում N 2 
Պայմանագրի կատարման երաշխիքը, որը հրավերով սահմանվել է 40 տոկոս, ըստ հրավերի պետք է ներկայացվի 6/վեց/ տարով, երեք տարի աշխատանքների կատարման համար ևս երեք տարի երաշխիքային ժամկետի համար, հետևաբար գրեթ անհնար է դառնում դրա ներկայացումը, քանի որ ինչպես տեղական այնպես էլ շատ երկրներում գործող բանկերը հրաժարվում են 3/երեք/ տարուց ավել ժամկետի համար տրամադրել բանկային երաշխիք, այս դեպքում ինչպես պետք է ներկայացվի պայմանագրի կատարման երաշխիքը:

Պարզաբանում N 2
Սույն հրավերի 10.2 կետով սահմանված է «Պայմանագրի կատարման երաշխիքը ներկայացվում է կանխիկ փողի կամ բանկերի կողմից տրամադրված երաշխիքների ձևով»: 

Հարցադրում N 3 
Ծրագրի իրականացման համար մրցութային փաստաթղթերում հրապարակված պայմանների համաձայն հաղթող ճանաչված մասնակիցը պարտավոր է պայմանագրի կատարման երաշխիքներ տրամադրել պայմանագրի ընդհանուր գումարի 40 տոկոսի չափով 10 աշխատանքային օրվա ընթացքում։ Մինչդեռ վերոնշյալ աշխատանքները ներառում են ծրագրի իրականացման 3 հիմնական փուլեր, այն է՝ նախագծում, սարքավորումների մատակարարում և շինմոնտաժային աշխատանքներ, որոնք իրականացվում են հաջորդաբար, քանի որ նախագիծն իրականացվում է երեք տարվա ընթացքում։ Համապատասխանաբար, պայմանագրի կնքումից հետո երաշխիքի միանվագ ապահովումը զգալիորեն մեծացնում է ծրագրի իրականացման ֆինանսական ծախսերը և էապես նվազեցնում դրա իրականացման հնարավորությունը՝ սույն մրցութային առաջարկով նախատեսված չափով: Վերոնշյալի կապակցությամբ խնդրում ենք հաշվի առնել մրցույթի փաստաթղթերի պահանջներում փոփոխություններ կատարելու հնարավորությունը՝ ծրագրի իրականացման ընթացքում յուրաքանչյուր հիմնական փուլի համար պայմանագրի կատարման երաշխիքի փուլային տրամադրման համար՝ հաշվի առնելով յուրաքանչյուր փուլի տևողությունը: Բացի այդ, հաշվի առնելով մրցութային փաստաթղթերի մեծ ծավալը՝ խնդրում ենք հայտերի ներկայացման վերջնաժամկետը մեկ ամսով հետաձգել տվյալ պահին նշված ժամկետից։

Պարզաբանում N 3 

«Գնումների մասին» ՀՀ օրենսդրության համաձայն Պատվիրատուն իրավունք չունի մասնակցից ստացված դիմումի համաձայն կատարել վերը նշված փոփոխությունները: 

Հարցադրում N 4 
Եթե ընթացակարգին մասնակում են համատեղ գործունեությամբ՝ կոնսորցիումով, և կոնսորցիումի յուրաքանչյուր կողմ իր կողմից կատարված աշխատանքների մասով ներկայացնում է հայտի ապահովում՝ կանխիկ փողի ձևով վճարված գանձապետական համապատասխան հաշվեհամարին, ապա պայմանագիր կնքելուց հետո ինչ ձևով է վերադարձվելու այդ գումարները՝ յուրաքանչյուր կողմին վերադարձվելու է իր կողմից վճարվաած հաշվեհամարին, թե պատվիրատուի կողմից ՀՀ ՖՆ ներկայացված գրությամբ կարող է սահմանվել մասնակցի կողմից տրված այլ հաշվեհամար: 

Պարզաբանում N 4
Հայտի ապահովումը վերադարձվում է վճարողի և/կամ մասնակցի հետ համաձայնեցված հաշվեհամարին: 

Սույն հայտարարության հետ կապված լրացուցիչ տեղեկություններ ստանալու համար կարող եք դիմել ՀԱԷԿ-ԲՄԱՇՁԲ-5/24  ծածկագրով գնահատող հանձնաժողովի քարտուղար` Հ. Ռամազյանին: 

Հեռախոս՝ +374 10 20 04 91
Էլեկոտրանային փոստ՝ Hripsime.Ramazyan@anpp.am 

ՀԱԷԿ-ԲՄԱՇՁԲ-5/24  ծածկագրով գնման ընթացակարգի գնահատող հանձնաժողովը

